
                 ᑐᓴᒐᒃᓴᖅ 
 
 

ᓄᑖᑦ ᐃᑲᔫᑕᐅᔪᑦ ᑐᓴᖅᑎᑦᑎᔾᔪᑕᐅᕗᑦ ᓴᓇᙳᐊᒐᓕᕆᓂᕐᒧᑦ 
ᓴᖅᑭᔮᖅᑎᑦᑎᔾᔪᑕᐅᓂᐊᖅᑐᑦ 

 

ᐃᖃᓗᐃᑦ, ᓄᓇᕗᑦ(ᐊᒃᑑᕙ 2, 2000) - ᐃᑯᐱᒃᑐᓕᕆᔨᒃᑯᑦ ᒥᓂᔅᑕᖓᑦ ᐲᑕ ᕿᓚᕝᕙᖅ ᑐᓴᖅᑎᑦᑎᕗᖅ 
$175,000-ᓂᒃ ᐋᖅᑭᒃᓯᔾᔪᑕᐅᓂᐊᖅᑐᓂᒃ ᓴᖅᑭᔮᖅᑎᑦᑎᔾᔪᑎᒋᕙᓪᓕᐊᓗᒋᑦ ᓴᓇᙳᐊᖅᓯᒪᔪᓄᑦ 
ᑮᓇᐅᔭᓕᐅᕈᑎᒃᓴᓄᑦ. 
 

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᓂᐅᕕᕈᑎᒋᓗᒋᑦ ᓴᓇᙳᐊᒐᕐᓂᒃ ᓄᓇᕗᑦ ᒐᕙᒪᖏᑦᑕ 
ᐃᒡᓗᖁᑎᖏᓐᓄᑦ, ᐊᒻᒪᑦᑕᐅᖅ ᓄᓇᕗᒥ ᓴᓇᙳᐊᒐᖃᕐᕕᐅᓗᓂ. 
 

ᑖᒃᑯᐊ ᓴᓇᙳᐊᒐᕐᓂᒃ ᓂᐅᕕᕐᓂᖏᑦ ᓄᓇᕗᑦ ᒐᕙᒪᖏᑦᑕ ᐃᒡᓗᖁᑎᖏᑦ ᓇᓗᓇᐃᖅᓯᓯᒪᔾᔪᑕᐅᓂᐊᕐᒪᑦ 
ᑕᒪᒃᑯᐊ ᓄᑖᑦ ᒐᕙᒪᒃᑯᑦ ᐊᓪᓚᒡᕕᖏᑦ ᑕᑯᒃᓴᐅᑎᑦᓯᑦᓯᐊᖁᓪᓗᒋᑦ ᓄᓇᓖᑦ ᓴᓇᙳᐊᖅᑎᖏᓐᓂᒃ.  
ᓴᓇᙳᐊᖅᓯᒪᔪᓂᒃ ᒫᓐᓇ ᐅᑭᐅᖅ ᓂᐅᕕᕐᓂᐊᖅᑐᑦ.  ᓄᓇᕗᒥ ᓴᓇᙳᐊᒐᖃᕐᕕᐅᓂᐊᖅᑐᖅ 
ᐋᖅᑭᒃᑕᐅᓂᐊᖅᑐᖅ ᑲᔪᓯᓯᒪᓗᑎᒃ ᓂᐅᕕᕈᓐᓇᖃᑦᑕᕐᓂᐊᕐᒪᑕ, ᐊᑐᖅᑐᐊᖅᑎᑦᑎᓗᑎᒃ ᐊᒻᒪᓗ 
ᑕᑯᒃᓴᐅᑎᑦᑎᓗᑎᒃ ᓴᓇᔭᕕᓂᖏᓐᓂᒃ ᓄᓇᕗᑦ ᓴᓇᙳᐊᖅᑎᖏᑦᑕ.  ᑕᒪᕐᑯᐊ ᐃᑲᔫᑕᐅᔪᑦ 
ᐱᔪᓐᓇᖅᑎᑦᑎᓂᐊᖅᑐᑦ ᓴᓇᙳᐊᒐᕐᓂᒃ ᑕᑯᒃᓴᐅᑎᑦᑎᔪᓐᓇᕐᓗᑎᒃ ᓄᓇᕗᑦ ᒐᕙᒪᖏᑦᑕ ᐊᓪᓚᒡᕕᖏᑦ.  ᑖᓐᓇ 
ᓴᓇᙳᐊᒐᖃᕐᕕᐅᒐᔭᖅᑐᖅ ᒪᓂᒪᓂᐊᕐᒥᔪᖅ ᓇᒦᓂᑦ ᐱᓕᕆᕕᖃᖅᑐᓄᑦ ᐊᒻᒪᓗ 
ᑮᓇᐅᔭᓕᐅᕈᑕᐅᔪᓐᓇᖅᑐᕆᔭᐅᔪᑦ ᓯᕗᓂᒃᓴᒥᒃ ᓂᐅᕕᐊᖑᓯᒪᔪᑦ ᐊᑐᖅᑐᐊᖅᑕᐅᖃᑦᑕᖅᑎᓪᓗᒋᑦ ᐊᑭᖃᕐᓗᑎᒃ 
ᐊᒻᒪᓗ ᐊᐃᑦᑐᐃᕕᐅᖃᑦᑕᕐᓗᑎᒃ. 
 

“ᑖᒃᑯᐊ ᐃᑲᔫᑕᐅᔪᑦ ᑮᓇᐅᔭᑎᒍᑦ ᐃᑲᔪᖅᓱᐃᑎᑦᑎᔾᔪᑕᐅᓂᐊᖅᑐᑦ ᓄᓇᕗᒥ ᓴᓇᙳᐊᖅᑎᓄᑦ, ᐊᒻᒪᑦᑕᐅᖅ, 
ᐃᑲᔫᑎᓗᑎᒃ ᒫᓐᓇ ᓴᖅᑭᓯᒫᓂᒃᑐᓄᑦ ᐃᑲᔫᑕᐅᔪᓄᑦ. “ᒥᓂᔅᑕ ᕿᓚᕝᕙᖅ ᐅᖃᓚᐅᖅᑐᖅ. “ᓴᓇᙳᐊᕐᓂᖅ 
ᐃᓚᒋᖕᒪᒍ ᐃᓕᖅᑯᓯᑦᑕ ᐊᒻᒪᓗ ᐃᓅᓯᑦᑕ, ᑭᓯᐊᓂ ᐳᐃᒍᕆᐊᖃᙱᓚᒍᑦ ᑕᒪᒃᑯᐊ ᓴᓇᙳᐊᖅᑏᑦ 
ᓴᖅᑭᑦᑎᕙᖕᒪᑕ ᐱᒻᒪᕆᐅᓂᖅᐹᖑᖃᑕᐅᔪᓂᒃ ᑮᓇᐅᔭᓕᐅᕈᑎᒋᓪᓗᒋᑦ ᐊᒻᒪᓗ ᒪᑐᐃᖅᓯᓯᒪᓪᓗᑎᒃ ᐊᒥᓱᓂᒃ 
ᓄᑖᓂᒃ ᓇᖕᒥᓂᖅ ᐱᓕᕆᕕᐅᔪᓂᒃ ᑕᐅᖅᓰᖃᑎᖃᖃᑦᑕᕐᓂᒃᑯᑦ ᑲᓇᑕᒥ ᓯᓚᑖᓂᓗ ᓄᓇᕐᔪᐊᓂ.” 
 

ᐃᑯᐱᒃᑐᓕᕆᔨᒃᑯᑦ ᐃᑲᔪᕐᓂᐊᖅᑐᑦ ᐱᖃᑖᓂ ᓄᓇᕗᒥ ᓴᓇᓯᒪᔪᓂᒃ ᑕᑯᒃᓴᐅᑎᑦᑎᓕᖅᐸᑕ, ᐋᖅᑭᒃᓱᖅᑕᐅᔪᖅ 
ᓄᓇᕗᒥ ᓴᓇᙳᐊᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ, ᑕᒪᓐᓇ ᑲᖏᖅᖠᓂᕐᒦᓐᓂᐊᖅᑐᖅ ᓄᕕᒻᐱᕆ 10-15, 
2000. 
 

“ᓂᕆᐅᒍᒪᒐᓗᐊᖅᐳᖓ ᑕᒪᒃᑯᐊ ᐱᒋᐊᖅᑎᑕᐅᔪᑦ ᒪᓕᑦᓯᐊᖁᓪᓗᒋᑦ ᓄᓇᕗᑦ ᒐᕙᒪᖏᑦᑕ 
ᐱᓕᕆᐊᕆᓂᐊᖅᓯᒪᔭᖏᓐᓂᒃ ᐃᓕᑕᖅᓯᒍᒪᓪᓗᑎᒃ ᐊᒻᒪᓗ ᓴᖅᑭᔮᖅᑎᑦᑎᒍᒪᓪᓗᑎᒃ ᓴᓇᙳᐊᖅᑎᓂᒃ 
ᓄᓇᕗᑦᒥᐅᓂᒃ. “ᒥᓂᔅᑕ ᕿᓚᕝᕙᖅ ᐅᖃᓚᐅᖅᑐᖅ. 
 
ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᒃ 
ᕕᓐᑎ ᕼᐊᓗᓇᓐ 
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᔨ,  
ᓄᓇᕗᑦ ᒐᕙᒪᖏᓐᓂ: 
ᐅᖃᓘᑖ:  (867) 979-5822 
ᓱᑲᑦᑐᒃᑯᑦ:  (867) 979-5833 
ᖃᕆᓴᐅᔭᒃᑯᑦ: whalonen@gov.nu.ca

